
ᑐᔅᓯᕋᐅᑎ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᔭᐅᓪᓗᑎ 

ᐊᐃᑉᐸᖓᓂ ᒥᓂᔅᑕᓄᑦ ᑎᓕᓯᔾᔪᑎᒥ ᐃᒪᕐᒥᐅᑕᓄᑦ ᓴᐳᔾᔨᕕᒃ ᑐᕙᐃᔪᐃᑦᑐᒥ 

ᐱᓕᕆᐊᑉ ᓇᓗᓇᐃᔭᕐᓯᒪᓂᖓ 

1. ᑐᒃᓯᕋᐅᑎ ᐊᖏᖅᑕᐅᖁᓪᓗᒍ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, ᐃᒪᕐᒥᐅᑕᓄᑦ ᐸᕐᓇᐃᔩᑦ ᐊᒻᒪᓗ ᓴᐳᒻᒥᔭᐅᓂᖓᓄᑦ ᐱᓕᕆᐊᖅ, ᑐᒃᓯᕋᕐᑐᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ (NWMB) ᐊᖏᖁᔨᓪᓗᑎ ᐋᖅᑭᓱᐃᖁᔨᓪᓗᑎ ᐃᒪᕐᒥᐅᑕᐃᑦ 

ᓴᐳᒻᒥᔭᐅᕕᒃᓴᐅᒐᔭᕐᑐᑦ ᑐᕙᐃᔪᐃᑦᑐᒥ ᐃᓚᒋᓕᐅᔾᔭᐅᓗᓂ ᐊᐃᑉᐸᖓᑕ ᐃᒪᕐᒥᐅᑕᓄᑦ ᓴᐳᔾᔨᕕᒃ (MPA) 

ᒥᓂᔅᑕᓄᑦ ᑎᓕᓯᔾᔪᑎᖏᑦ (ᐅᕝᕙᓘᓐᓃᑦ “ᑎᓕᓯᔾᔪᑎᖏᑦ”) ᐊᑖᓂᑦᑐᖅ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ, 

ᐃᓚᖓ 35.1(2), ᑕᐃᒪᐃᑐᒦᖁᓪᓗᒍ ᓄᓇᕗᑦ ᐊᖏᕈᑎᖓᑎᒍᑦ ᐃᓚᖓ 9.3.2 (ᐋᖅᑭᑕᐅᓯᒪᔪᖅ ᓴᐳᔾᔨᕖᑦ). 

ᓄᑖᖅ ᑎᓕᓯᔾᔪᑎ ᐊᓯᔾᔨᕈᑕᐅᖁᐅᔪᖅ ᒫᓐᓇ ᑎᓕᓯᔾᔪᑎᓂᒃ ᑐᕙᐃᔪᐃᑦᑐᒥ ᐅᖓᕙᕆᐊᖅᑕᐅᓪᓗᓂ 

ᔪᓚᐃ 31, 2024−ᒧᑦ. 

2. ᐱᓕᕆᖃᑎᖃᕐᓂᖅ ᐊᒻᒪᓗ ᑐᒃᓯᕋᐅᑎ ᐊᐃᑉᐸᕆᓂᐊᕐᑕᖓᓄᑦ ᒥᓂᔅᑕᓄᑦ ᑎᓕᓯᔾᔪᑎᖏᓐᓂ 

ᐃᒪᕐᒥᐅᑕᓄᑦ ᓴᐳᔾᔨᕕᒃ ᐅᕙᓃᑦᑐᖅ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ (DFO) ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 

ᐊᑐᓕᖁᔨᒐᓱᐊᕐᒪᑕ ᐊᐃᑉᐸᕆᐊᓂᐊᕐᑕᒥᓂ ᓴᐳᔾᔨᔪᑕᐅᓂᐊᕐᑐᒥ ᖁᑦᑎᑦᑐᒥ ᐃᒪᕐᒥᐅᑕᓕᕆᓂᕐᒧᑦ ᑕᐃᔭᐅᔪᖅ 

ᑐᕙᐃᔪᐃᑦᑐᖅ (“ᓯᑯ ᐊᐅᒍᓐᓇᖏᑦᑐᖅ”). ᐊᐃᑉᐸᖓ ᑎᓕᓯᔾᔪᑎ ᐃᓗᐊᓃᑦᑐᖅ ᐃᒪᕐᒥᐅᑕᓕᕆᓂᕐᒧᑦ 

ᐱᖁᔭᖅ ᓄᖅᑲᑎᑦᑎᒐᔭᕐᒪᑦ ᐱᓕᕆᐊᖑᕙᓪᓕᐊᔪᓂᒃ ᑕᓪᓕᒪᒃᑲᓂᕐᓄᑦ ᐊᕐᕌᒍᓄᑦ ᑐᑭᖃᕐᑐᖅ ᒫᓐᓇ 

ᐱᓕᕆᐊᖑᕙᓪᓕᐊᔪᑦ ᑐᕙᐃᔪᐃᑦᑐᒥ ᑕᖅᑮᑦ 12−ᓄᑦ ᑲᔪᓯᑐᐃᓐᓇᕐᓂᐊᕐᑐᑦ ᐊᓯᔾᔨᕐᑕᐅᓚᐅᖏᓐᓂᖓᓂ 

(ᐅᕝᕙᓘᓐᓃᑦ ᐊᖏᖅᑕᐅᓯᒪᑐᐊᕐᐸᑕ), ᓄᑖᑦ ᐱᓕᕆᐊᖑᒍᒪᔪᑦ ᐱᒋᐊᖃᕐᑎᑕᐅᓇᑎ, ᐃᓚᖏᑦ 

ᐱᓕᕆᐊᕆᔭᐅᒍᓐᓇᕐᓗᑎ (ᐃᓚᖓ 4[2]1). ᑎᓕᓯᔾᔪᑎ ᐊᑑᑎᖃᔾᔮᖏᑦᑐᖅ ᐆᒪᔪᕋᓱᐊᕐᑕᐅᒍᓐᓇᖅᑐᓂ 

ᐱᔪᓐᓇᓂᖃᕐᓂᖏᓐᓄᑦ ᐃᓄᐃᑦ ᓄᓇᕗᑦ ᓄᓇᑖᕐᓂᕐᒧᑦ ᓄᓇᖏᓐᓂ, ᐋᖅᑭᑦᑕᐅᓯᒪᔪᖅ ᓄᓇᕗᑦ 

ᐊᖏᕈᑎᖓᓂ. 

ᒫᓐᓇ ᑎᓕᓯᔾᔪᑎ ᑐᕙᐃᔪᐃᑦᑐᒥ ᐋᖅᑭᑦᑕᐅᓚᐅᕐᓯᒪᔪᖅ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ ᐊᕐᕌᒍ 2019−ᒥ, 

ᐊᒻᒪᓗ ᓴᐳᓪᓗᓂ ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᐊᖃᕐᐸᓪᓕᐊᑎᓪᓗᒋᑦ ᑲᓇᑕᐅᑉ ᒐᕙᒪᖓ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᖃᐅᔨᓴᕈᑕᐅᓂᐊᕐᑐᒥᒃ ᐱᓕᕆᖃᕐᑐᑦ ᐊᒻᒪᓗ 

ᑲᔪᓯᔪᓐᓇᑦᑎᐊᕐᒪᖔᖅ ᐊᒻᒪᓗ ᐱᔪᒪᓇᕐᓂᖓ ᐊᑯᓂᐅᔪᒧᑦ ᓴᐳᒻᒥᔾᔪᑎ. ᑎᓕᓯᔾᔪᑎ ᑎᑎᖅᑕᐅᓯᒪᔪᖅ 

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᒥᐅᑕᓂ ᐸᐸᑎᑦᑎᑦᑎᐊᕐᓂᖅ ᐃᓄᐃᑦ ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 

ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂ (IIBA), ᐊᑎᓕᐅᖅᑕᐅᓚᐅᕐᓯᒪᔪᖅ ᐊᕐᕌᒍ 2019−ᒥ ᑲᓇᑕᐅᑉ ᐊᒻᒪᓗ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑲᓇᑕᐅᑉ ᒐᕙᒪᖓ (ᑭᒡᒐᑐᖅᑕᐅᓪᓗᑎ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᓐᓄᑦ), ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 

ᐊᒻᒪᓗ ᓄᓇᕗᑦ ᒐᕙᒪᖓ ᐊᑎᓕᐅᓚᐅᕐᓯᒪᒻᒥᔪᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᒥᒃ (MoU) 

ᐋᖅᑭᓱᐃᓂᐊᕐᓗᑎ ᑲᑐᔾᔨᓗᑎ ᖃᓄᐃᓕᖓᓂᐊᕐᓂᖓᓄᑦ ᖃᐅᔨᓴᕈᑕᐅᒐᔭᕐᑐᖅ ᐱᓕᕆᐊᖅ ᐊᒻᒪᓗ 

ᑲᔪᓯᔪᓐᓇᑦᑎᐊᕐᒪᖔᖅ ᐊᒻᒪᓗ ᐱᔪᒪᓇᕐᓂᖓ ᐊᑯᓂᐅᔪᑦ ᓴᐳᒻᒥᔭᐅᔾᔪᑎᓴᐅᒐᔭᕐᑐᖅ ᑐᕙᐃᔪᐃᑦᑐᒥ. 

ᑐᕙᐃᔪᐃᑦᑐᖅ ᑐᑭᒧᐊᖅᑎᑦᑎᔨᖏᑕ ᑲᑎᒪᔨᕋᓛᖏᑦ, ᑭᒡᒐᖅᑐᐃᔨᖃᕐᑐᖅ ᓇᑭᓕᒫᖅ ᐊᑎᓕᐅᓚᐅᕐᓯᒪᒻᒥᔪᑦ 

ᑎᑎᕋᖅᓯᒪᔪᑎᒍᑦ, ᑲᒪᒋᔭᖃᕆᐊᖃᕋᔭᕐᑐᑦ ᐃᑲᔪᖅᑐᐃᓗᑎ ᖃᐅᔨᓴᕈᑕᐅᔪᒥᒃ ᐱᒋᐊᕐᓂᖃᓚᐅᕐᓯᒪᔪᖅ 

 
1 https://laws-lois.justice.gc.ca/eng/regulations/SOR-2019-282/page-1.html 

https://laws-lois.justice.gc.ca/eng/regulations/SOR-2019-282/page-1.html


ᕕᕝᕗᐊᕆ 2020−ᒥ ᐊᒻᒪᓗ ᐱᔭᕇᖅᑕᐅᒋᐊᖃᓚᐅᕐᓯᒪᓪᓗᓂ ᐊᕐᕌᒍ ᒪᕐᕉ ᐊᓂᒍᑉᐸᑎ 

ᐊᑎᓕᐅᖅᑕᐅᓚᐅᕐᑎᓐᓇᒍ ᐊᑎᓕᐅᓚᐅᕐᓯᒪᒻᒥᔪᑦ ᑎᑎᕋᖅᓯᒪᔪᑎᒍᑦ. 

ᓄᕙᓐᓇᕐᔪᐊᖅ-19 ᐊᑐᕐᑎᓪᓗᑎᒍ ᐊᑦᑐᐃᔪᒻᒪᕆᐅᓚᐅᕐᒪᑦ ᓂᕆᐅᓇᖏᑦᑐᒥ ᐊᒻᒪᓗ ᐱᒡᒐᓇᕈᑕᐅᔪᓂᒃ 

ᐊᑐᓚᐅᕐᒪᑕ ᐱᓕᕆᖃᑎᒌᒐᓱᐊᕐᑐᓄᑦᐃᓄᐃᑦ ᓄᓇᓕᖏᓐᓂ ᐊᒻᒪᓗ ᐱᔭᕇᖅᑕᐅᒐᓱᐊᕆᐊᖃᕐᓂᖓ 

ᖃᐅᔨᓴᕈᑕᐅᔪᖅ, ᐃᓚᒋᔭᐅᓪᓗᓂ ᐃᓚᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓕᓐᓂᐊᑕᐅᕙᓪᓕᐊᓪᓗᑎ ᐅᒥᒻᒪᐃᑦ ᓄᓇᖓ ᐊᒻᒪᓗ ᖃᐅᔨᓴᖅᑕᐅᒃᑲᓂᕆᐊᖃᓚᐅᕐᑐᑦ. ᔮᓄᐊᕆ 2023−ᒥ, 

ᐊᖏᔪᖅᑳᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᓚᐅᕐᑐᖅ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ, 

ᐊᒻᒪᓗ ᑲᓇᑕᒥ ᓯᑯᓕᕆᔨᒃᑯᖏᓐᓄᑦ, ᑐᒃᓯᕋᖅᑐᓂ ᑎᑎᖅᑲᑎᒍᑦ ᒫᓐᓇ ᐊᑐᓕᖁᔭᐅᓯᒪᔪᑦ ᑐᕙᐃᔪᐃᑦᑐᖅ 

ᒥᑦᓵᓄᑦ ᐊᖏᖅᑕᐅᖁᓇᒋᑦ ᐊᒻᒪᓗ ᐊᓯᔾᔨᖅᑕᐅᓗᑎ ᓄᑖᒥ ᑎᓕᓯᔾᔪᑎᑦ ᐅᑎᕐᑎᑕᐅᖁᓪᓗᒍ 

ᐱᓕᕆᖃᑎᖐᒍᓐᓇᖏᓐᓂᐅᓚᐅᕐᑐᖅ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᕿᒥᕐᕈᓗᑎ 

ᐃᓄᓐᓄᑦ−ᐋᖅᑭᓱᕐᑕᐅᓗᑎ ᓴᐳᔾᔨᔾᔪᑕᐅᒍᓐᓇᕋᔭᕐᑐᑦ ᐊᒻᒪᓗ ᓴᐳᒻᒥᔾᔪᑎᑦ ᐃᒪᖓ (IPCA). ᒫᑦᓯ 2023−ᒥ, 

ᒥᓂᔅᑕ ᐊᖏᓚᐅᕐᑐᖅ ᑐᒃᓯᕋᐅᑕᐅᔪᒥᒃ ᐊᒻᒪᓗ ᐊᖏᑦᑐᓂᐅᒃ ᓄᖅᑲᖅᑎᑕᐅᖁᔭᐅᔪᖅ ᐊᒻᒪᓗ 

ᐊᓯᔾᔨᖅᑕᐅᖁᔭᐅᔪᑦ ᐊᑐᖁᔭᐅᓯᒪᔪᖅ. ᑐᒃᓯᕋᐅᑎ ᓄᑖᖅ ᑎᓕᓯᔾᔪᑎᐅᑉ ᑲᔪᓯᑎᑦᑎᒐᔭᕐᑐᖅ ᐃᒪᕐᒥᐅᑕᓂ 

ᓴᐳᔾᔨᓂᕐᒥ ᐱᒻᒪᕆᐊᓘᒻᒪᓐ ᐆᒪᔪᐃᑦ ᓇᔪᒐᖏᓐᓄᑦ ᐊᒻᒪᓗ ᐊᑦᑕᓇᖅᑑᔪᑦ ᓇᔪᕐᑕᐅᕙᓐᓂᖏᑦ 

ᐃᓱᒪᔅᓴᕐᓯᐅᕈᑕᐅᔪᑦ ᐊᑯᓂᐅᔪᑦ ᖃᓄᖅᑑᕈᑎᒃᓴᐅᒐᔭᑐᓂ. ᓄᑖᖅ ᑎᓕᓯᔾᔪᑎ ᐃᓗᐊᓃᒃᑲᔭᕐᑐᖅ ᑕᓪᓗᕈᑎᐅᑉ 

ᐃᒪᖓ ᑲᓇᑕᒥ ᐃᒪᕐᒥᐅᑕᓂ ᐸᐸᑎᑦᑎᑦᑎᐊᕐᓂᖅ ᐃᓄᐃᑦ ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ 

ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂ. 

3. ᓄᓇᐅᑉ ᐃᓂᖓ 

ᐃᓂᒋᔭᐅᔪᖅ 

ᑐᕙᐃᔪᐃᑦᑐᖅ ᐃᓚᒋᔭᐅᔪᖅ ᐃᒪᕐᒥᐅᑕᓄᑦ ᐅᑭᐅᖅᑕᖅᑑᑉ ᖁᑦᑎᓂᖅᐹᖅ ᐅᐊᓐᓇᖓᓂ ᐱᒋᐊᕐᕕᖃᕐᑐᓂ 

ᐊᑦᑎᓂᖅᐹᖓᓂ ᐃᒪᐅᑉ ᐊᒻᒪᓗ ᑎᑭᑦᑐᓂ ᑲᓇᑕᐅᑉ ᐱᐅᔪᒻᒪᕆᐊᓗᒻᒥ ᒪᑭᒪᔾᔪᑎᒃᓴᖏᑕ ᓄᓇᖓᓄᑦ  

(ᑎᑎᕋᐅᔭᕐᓯᒪᔪᖅ 1). ᑕᒪᓐᓇ ᓄᓇ ᐃᓂᖃᕐᑐᖅ ᒪᕐᕉᓐᓂ ᓄᓇᑖᕐᓂᕐᒧᑦ ᐊᖏᕈᑎᖃᕐᑑᓐᓄᒃ, ᐃᓄᕕᐊᓗᐃᑦ 

ᓄᓇᑖᕐᓂᕐᒧᑦ ᐊᖏᕈᑎᖃᕐᑐᒧᑦ ᐊᒻᒪᓗ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᖃᕐᑐᒧᑦ. ᕿᓯᐊᓂᓕ, ᑐᒃᓯᕋᐅᑎ 

ᐃᒪᕐᒥᐅᑕᓄᑦ ᓴᐳᔾᔨᕕᒃ ᑎᑭᐅᑎᓯᔪᖅ ᓄᓇᕗᑦ ᓄᓇᑖᕐᓂᕐᒧᑦ ᓄᓇᖏᓐᓂ ᐊᒻᒪᓗ ᑕᒪᓐᓇ ᓄᓇᕗᑦ 

ᐊᖏᕈᑎᖓᑕ ᐊᑐᐊᒐᖏᑦ ᐊᑑᑎᖃᕐᑐᑦ ᐋᖅᑭᓱᐃᒍᓐᓇᕐᓂᖏᓐᓄᑦ ᐸᐸᑎᑦᑎᔾᔪᑎᒃᓴᓄᑦ. ᑲᓇᓐᓇᐅᑉ ᐃᓚᖓ 

ᓃᑦᑐᖅ ᐃᓂᖃᕐᑐᖅ ᓕᓐᑲᓐ ᑕᕆᐅᖓᓂ. ᔫᓂ 14, 2022−ᖑᑎᓪᓗᒍ, ᑲᓇᑕ ᐊᒻᒪᓗ ᑎᐊᓐᒫᒃ ᓄᓇᕐᔪᐊᕐᖓ 

ᐅᖃᓚᐅᓚᐅᕐᓯᒪᔫᒃ ᐊᑎᓕᐅᕐᓂᕋᕐᑐᑎ ᐊᖏᕈᑎᒥᒃ ᐋᖅᑭᓯᓂᕋᕐᑐᑎ ᓕᓐᑲᓐ ᑕᕆᐅᖓᑕ ᑭᓪᓕᖓᓂ, ᐊᒻᒪᓗ 

ᑲᓇᑕᐅᑉ ᐊᖏᕈᑎᒋᓯᒪᔭᖓ ᓱᓕ ᒫᓐᓇ ᑲᔪᓯᔪᖅ. ᐊᖏᖅᑕᐅᑐᐊᕐᐸᑦ, ᑭᓪᓕᖓ ᑐᕙᐃᔪᐃᑦᑑᑉ 

ᐃᓂᒋᔭᖓᕐᑐᖅ ᐋᖅᑭᒋᐊᖅᑕᐅᓛᕐᑐᖅ ᓈᒻᒪᔅᓯᑎᑕᐅᒋᐊᕐᓗᓂ ᑭᓪᓗᖏᑦ ᓄᓇᕐᔪᐊᕐᒥ ᓄᓇᓕᖏᓐᓄᑦ. 



 

ᐆᒪᔪᐃᑦ ᓇᔪᒐᖏᑦ ᐱᒻᒪᕆᐊᓘᕗᑦ 

ᑐᕙᐃᔪᐃᑦᑐᖅ ᓄᓇᕐᔪᐊᕐᒥ, ᑲᓇᑕᒥ, ᐊᒻᒪᓗ ᐊᕕᒃᑐᓯᒪᔪᑎᒍᑦ ᐊᔾᔨᐅᖏᒻᒪᓐ ᐃᓂᒋᔭᐅᓂᖓᓄᑦ ᖃᕝᕙᓄᑦ, 

ᐊᒻᒪᓗ ᐃᓂᒋᔭᐅᓛᕐᓂᐊᕐᑐᒋᔭᐅᔪᖅ ᐆᒪᔪᓄᑦ ᓯᑯᒥᐅᑕᓄᑦ ᐊᒻᒪᓗ ᓇᔪᒐᖃᐃᓐᓇᕐᓯᒪᔪᓄᑦ ᐆᒪᔪᐃᑦ 

ᐱᔾᔪᑎᒋᓪᓗᒍ ᑕᕆᐅᑉ ᓯᑯᖏᑦ ᓄᖑᑉᐸᓪᓕᐊᓂᖏᓐᓄᑦ ᐅᑭᐅᖅᑕᖅᑐᒥ ᓯᓚ ᐊᓯᔾᔨᐸᓪᓕᐊᓂᖓᓄ. ᑕᒪᓐᓇ 

ᐃᓚᖓ ᐆᒪᔪᖃᕐᕕᓄᑦ ᐊᒻᒪᓗ ᐆᒪᔫᕐᔪᓯᓄᑦ ᓇᔪᒐᖏᑦ (ESBA) ᓇᓗᓇᐃᖅᑕᐅᓯᒪᔪᑦ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐊᕐᕌᒍ 2011−ᒥ (ᑎᑎᕋᐅᔭᕐᓯᒪᔪᖅ 2), ᐊᒻᒪᓗ ᐃᓚᖓ ᓇᓗᓇᐃᖅᑕᐅᓚᐅᖅᑐᓂ 

ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᓄᑦ ᑲᓇᑕᒥ ᐃᒪᕐᒥᐅᑕᐅᓂ ᐸᐸᑎᑦᑎᑦᑎᐊᕐᓂᕐᒥ (NMCA) ᐊᔾᔨᐅᖏᓐᓂᖓ 

ᐊᒻᒪᓗ ᐆᒪᔪᓄᑦ ᓇᔪᒐᐅᓂᖓ ᐱᔾᔪᑎᒋᓪᓗᒍ. 

 

ᑎᑎᕋᐅᔭᕐᓯᒪᔪᖅ 1. ᓄᓇᕐᔪᐊᕐᖑᐊᖅ ᑐᕙᐃᔪᐃᑦᑑᑉ ᐃᒪᕐᒥᐅᑕᓄᑦ ᓴᐳᒻᒥᔾᔪᑎᖓ ᒥᓂᔅᑕᓄᑦ 

ᑎᓕᔭᐅᓯᒪᔪᖅ 



 

 

ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓯᒪᔪᑦ ᓇᓗᓇᐃᖅᓯᓯᒪᔪᑦ ᐊᔾᔨᖐᖏᑦᑐᓂᒃ ᐆᒪᔪᖁᑎᑕᖃᕆᐊᖓ ᐊᒻᒪᓗ 

ᑲᑎᙵᐅᖃᑦᑕᕐᑐᑦ ᑐᕙᐃᔪᐃᑦᑐᒥ ᐃᓚᖃᕐᑐᑎ (ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 2020; ᓴᕋᑦ ᐊᒻᒪ 

ᐊᓯᖏᑦ 2020): 

• ᖃᕝᕙᐃᑦ: ᑐᕙᐃᔪᐃᑦᑐᖅ ᐱᑐᖃᐅᓂᖅᐹᓂᒃ ᐊᒻᒪᓗ ᐃᔾᔪᓂᖅᐹᓂᒃ ᑕᕆᒦᖔᕐᑐᓂᒃ ᓯᑯᖃᕐᑐᖅ 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪᓗ ᐱᒻᒪᕆᒋᔭᐅᓪᓗᓂ ᐆᒪᔪᓄᑦ ᓯᑯᖓ− ᐊᒻᒪᓗ ᓯᑯᒦᒃᑲᔪᑦᑐᓄᑦ 

ᐆᒪᔪᐃᑦ. ᖃᕐᕙᐃᑦ ᐱᒻᒪᕆᐊᓘᔪᑦ ᐊᒻᒪᓗ ᐅᑭᐅᖅᑕᖅᑑᑉ ᐃᒪᖓᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ 

ᐊᒻᒪᓗ ᓴᓐᓂᕈᑎᐊᒃ ᐃᒪᖓᓄᑦ ᐊᒻᒪᓗ ᖃᓄᐃᓕᖓᓕᕐᓂᖓ, ᓯᑯᐃᑦ ᐊᒻᒪᓗ ᐊᓯᖏᑦ 

ᐊᑦᑐᕐᑕᐅᓂᐅᓴᒻᒪ ᑲᓇᑕᐅᑉ ᐅᑭᐅᖅᑕᖅᑐᖓᓂ; 

• ᐃᐅᔅᒥᐅ ᕿᑭᖅᑕᖓ ᖃᕝᕙᐃᑦ: ᖃᕝᕙᐃᑦ ᑐᕙᐃᔪᐃᑦᑐᒦᑦᑐᑦ ᐊᔾᔨᐅᖏᑦᑐᓂ ᐆᒪᔪᓂᒃ ᐊᒻᒪᓗ 

ᐱᒻᒪᕆᒋᔭᐅᓪᓗᓂ ᑎᒻᒥᐊᓄᑦ ᐊᒻᒪᓗ ᓂᕿᖃᕐᓂᖓᓄᑦ ᓄᖑᑉᐸᓪᓕᐊᓕᕐᓂᖏᓐᓄᑦ ᓇᐅᔮᑦ ᐊᒻᒪᓗ 

ᐊᐅᕐᐸᑐᐃᑦ ᑎᒻᒥᐊᑦ ᐊᒻᒪᓗ ᓇᐅᔭᕐᓄᑦ; 

• ᑲᖏᖅᑐᐃᑦ: ᑐᕙᐃᔪᐃᑦᑑᑉ ᑲᖏᖅᑐᖏᑦ ᐊᑑᑎᖃᒻᒪᕆᑦᑐᑦ ᐱᒻᒪᕆᐊᓗᒻᒥ ᐅᑯᓄᖓ ᐃᐅᔅᒥᐅ 

ᕿᑭᖅᑕᖓᓄᑦ, ᐃᐅᔅᒥᐅ ᖃᕐᕙᖏᓐᓄᑦ ᐊᒻᒪᓗ ᐆᒪᔪᓄᑦ ᓇᔪᒐᕆᔭᐅᓪᓗᓂ. ᑲᖏᖅᑐᐃᑦ 

ᑐᕙᐃᔪᐃᑦᑐᒥ ᑲᑎᕐᓱᐃᖃᑦᑕᕐᑐᖅ ᐊᐳᑎᓂᒃ ᐊᒻᒪᓗ ᐃᒪᕐᒥ ᓯᑯᒦᖔᕐᑐᓂᒃ ᐃᐅᔅᒥᐅ 

ᕿᑭᖅᑕᖓᓂᓃᕐᖔᕐᑐᓂ ᑕᐅᓄᖓ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖓᓄᑦ ᐊᒻᒪᓗ 

ᑎᑎᕋᐅᔭᕐᓯᒪᔪᖅ 2. ᓄᓇᙳᐊᖅ ᐆᒪᔪᖃᕐᕕᓄᑦ ᐊᒻᒪᓗ ᐆᒪᔫᕐᔪᓯᓄᑦ ᓇᔪᒐᖏᑦ (ESBA) 

ᓇᓗᓇᐃᖅᑕᐅᓚᐅᕐᑐᖅ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᐊᒻᒪᓗ ᑲᓇᑕᒥ ᐃᒪᕐᒥᐅᑕᓄᑦ 

ᐸᐸᑎᑦᑎᑦᑎᐊᕐᓂᕐᒥ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᖏᓐᓄᑦ. 

https://www.dfo-mpo.gc.ca/csas-sccs/Publications/ScR-RS/2020/2020_056-eng.html
https://publications.gc.ca/site/eng/9.892754/publication.html
https://publications.gc.ca/site/eng/9.892754/publication.html


ᐃᑲᔪᖅᑐᐃᓪᓗᓂ ᐊᔾᔨᒌᖏᑦᑐᓂᒃ ᐆᒪᔪᓂᒃ, ᐃᓚᒋᔭᐅᓪᓗᑎ ᐱᒻᒪᕆᐊᓗᐃᑦ ᐃᒪᕐᒥᐅᑕᐃᑦ ᐳᐃᔪᑦ 

(ᐃᒪᐃᒍᓐᓇᕐᓗᓂ, ᑲᓇᓐᓇᐅᑉ ᐊᐃᕕᖏᑦ, ᐅᔾᔪᐃᑦ ᐊᒻᒪᓗ ᓇᑦᑏᑦ, ᑑᒑᓖᑦ) ᐃᒪᕐᒥᐅᑕᐃᑦ. ᑕᒪᒃᑮᒃ 

ᐅᓄᕐᓂᖏᑦ ᖁᑦᑎᑦᑑᑉ ᐊᐃᕖᖏᑦ ᑲᓇᓐᓇᐅᑉ ᐃᒪᖓᓂ ᐊᒻᒪᓗ ᑑᒑᓖᑦ ᑎᑎᖅᑕᐅᓯᒪᔪᑦ 

ᐃᓱᒫᓘᑎᑦᑎᐊᕙᐃᑦ ᑲᑎᒪᔨᖏᓐᓄᑦ ᐊᑦᑕᓇᖅᑐᒦᓐᓂᖏᓐᓄᑦ ᐆᒪᔪᐃᑦ ᑲᓇᑕᒥ (COSEWIC) ᐊᒻᒪᓗ 

ᖃᐅᔨᓴᕈᑕᐅᓚᐅᕐᑐᑦ ᑕᒪᒃᑮᓄᑦ ᐃᒪᕐᒥᐅᑕᐃᑦ ᐋᑯ ᑲᖏᖅᑐᖓᓂ ᐊᕐᕌᒍ 2018 ᐊᒻᒪ 2023−ᒥ 

ᐹᓂᐅᓴᒦᓕᕐᑐᑎ ᐃᓂᒋᖏᑕᒥᓂ; 

• ᐃᒪᕐᒥ ᓯᑯᒥᐅᑕᐃᑦ: ᐆᒪᔪᓄᑦ ᓇᔪᕐᑕᐅᕙᑦᑐᑦ ᖃᕐᕙᐃᑦ ᑐᕙᐃᔪᐃᑦᑐᒥ ᐃᑲᔪᖅᑐᐃᔪᑦ ᐊᔾᔨᒌᖏᑦᑐᓄᑦ 

ᑎᒻᒥᐊᓄᑦ ᓂᕿᒋᔭᐅᓂᖏᓐᓄᑦ ᖁᑦᑎᑦᑐᒥᐅᑕᓄᑦ, ᐊᒻᒪᓗ 

• ᐊᔾᔨᒌᖏᑦᑐᑦ ᐅᒫᔪᐃᑦ: ᑲᓇᓐᓇᖅᐸᓯᖓᓃᒃᑲᓗᐊᕐᑎᓪᓗᒍ ᐅᑭᐅᖅᑕᖅᑐᒥ, ᑐᕙᐃᔪᐃᑦᑐᖅ 

ᐊᔾᔨᒌᖏᑦᑐᓂ ᐆᒪᔪᖁᑎᖃᕐᑐᖅ ᐊᒻᒪᓗ ᐃᒪᕐᒥᐅᑕᓄᑦ ᐃᓂᒋᔭᐅᓪᓗᓂ ᓇᒥᑐᐃᓐᓇᖅ. 

ᐃᓚᒃᑲᓂᕐᓗᒍ ᖃᕐᕙᐃᑦ, ᑲᖏᖅᑑᑉ ᐊᒻᒪᓗ ᖃᕐᕙᐃᑦ ᐆᒪᔪᖏᑦ, ᐃᒪᕐᒥᐅᑕᓄᑦ ᓴᐳᔾᔨᕕᑭᑦ 

ᐃᓚᖃᕐᑐᖅ ᐊᕐᕌᒍᑕᒫᖅ ᓯᑯᓂᒃ, ᑎᓂᕐᓂᕐᒥ, ᐊᖏᓂᖏᑦ ᐊᒻᒪᓗ ᖃᓄᑎᒋ ᑕᒫᓃᖃᑦᑕᕐᓂᖏᑦ 

ᐊᔾᔨᒌᖏᑦᑐᐃᑦ, ᐊᒻᒪᓗ ᓯᔾᔭᐅᑉ ᓯᓈᖓᓂ ᐃᒪᑐᖃᖃᕐᑐᖅ ᐃᒪᕕᐅᑉ ᓯᔾᔭᖓᓃᖔᕐᑐᒥ. 

ᒫᓐᓇ ᖃᐅᔨᓴᓂᐅᔪᖅ ᑐᕙᐃᔪᐃᑦᑐᒥ ᐱᓕᕆᐊᕆᔭᐅᔪᖅ ArcticCORE−ᑯᓐᓄᑦ, ᐊᒥᓱᓂᒃ ᐱᓕᕆᐊᖃᕐᑐᑦ 

ᒪᑯᓂᖓ ᐅᒥᐊᕐᔪᐊᑦ, ᓂᓚᒃ− ᐊᒻᒪ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᑐᑎ ᐊᒻᒪᓗ ᐊᑯᓂᐅᔪᒧᑦ−ᑐᕌᖓᔪᓂ 

ᖃᐅᔨᓴᖃᑦᑕᕐᑐᑦ (ᒪᑯᐊᖑᒍᓐᓇᕐᑐᑦ, ᑐᑦᑕᕐᕕᒃ, ᓄᓇᓕᓐᓄᑦ−ᑐᕌᖓᔪᑦ ᖃᐅᔨᓴᖅᕖᑦ/ᖃᐅᔨᓴᕐᕕ) 

ᓇᓗᓇᐃᖅᑕᐅᖁᓪᓗᒍ ᐊᔾᔨᐅᖏᑦᑐᒥ ᐆᒪᔪᖃᕐᕕᐅᒋᐊᖓ ᑐᕙᐃᔪᐃᑦᑐᖅ ᐊᒻᒪᓗ ᑲᑎᑦᑎᑦᓯᒪᓂᖓᓄᑦ 

ᓱᓇᑐᐃᓐᓇᕐᓄᑦ ᐆᒪᔪᓄᑦ. ᐅᖓᓯᓐᓂᖓᓄᑦ ᑐᕙᐃᔪᐃᑦᑐᖅ ᐊᒻᒪᓗ ᐊᖏᔫᓂᖓᓄᑦ ᓯᑯ ᖃᐅᔨᓴᖅᑎᓄᑦ 

ᐅᐸᑕᐅᒐᔪᖏᑦᑐᖅ ᐱᒡᒐᓇᓗᐊᕐᓂᖏᖓᓄᑦ, ᖃᐅᔨᒪᔭᐅᓗᐊᕐᓇᓂᓗ ᐃᓂᖓ. ᖃᐅᔨᓴᕈᑕᐅᓚᐅᕐᓯᒪᔪᖅ 

ᑐᕙᐃᔪᐃᑦᑐᒥ ᐊᒥᓲᓕᖓᔪᓂ ᐃᓂᖅᑎᕆᓂᖅ ᐅᑭᐅᖅᑕᖅᑐᒥ ᐱᓕᕆᐊᖅ (MAP) – ᑭᙳᓪᓕᕐᐹᖅ ᓯᑯ, 

ᖃᐅᔨᒃᑲᐃᓯᒪᔪᖅ ᖃᐅᔨᓴᖅᑕᐅᕙᓪᓕᐊᓯᒪᓂᖓ ᓄ ᐆᒪᔪᐃᑦ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ 

ᖃᐅᔨᒪᔭᐅᓗᐊᖏᓐᓂᖓ ᐊᒻᒪᓗ ᐊᔾᔨᐅᖏᑦᑐᒥ ᐆᒪᔪᖃᕐᕕᐅᒋᐊᖓ ᑐᕙᐃᔪᐃᑦᑐᖅ (ᓴᕋᑦ ᐊᒻᒪ 

ᐊᓯᖏᑦ, 2020; ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, 2020). ArcticCORE ᐱᓕᕆᐊᖅ ᑲᔪᓯᕙᓪᓕᐊᔪᖅ 

ᐆᒪᔪᓕᕆᓂᕐᒧᑦ ᓇᓗᓇᐃᔭᐃᓂᕐᒥ ᑐᕙᐃᔪᐃᑦᑐᕐᒥ ᐱᓕᕆᐊᖃᕐᑐᑎ ᖃᐅᔨᒪᐅᔭᐅᓂᖃᖏᑦᑐᓂ ᐊᒻᒪᓗ 

ᑐᓂᓯᓪᓗᑎ ᑐᑭᓯᒋᐊᕐᑎᑦᑎᔾᔪᑕᐅᓪᓚᕆᒋᐊᓕᓐᓂᑦ ᐆᒪᔫᕐᔪᓰ ᓇᔪᒐᖏᓐᓂ ᖃᓄᖅᑑᕈᑎᒃᓴᐅᓂᐊᕐᓗᓂ 

ᐊᑯᓂᐅᔪᒧᑦ ᓴᐳᒻᒥᔾᔪᑎᒃᓴᐅᒐᔭᕐᑐᓂ ᐃᓂᖓ. 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᑕᖃᓗᐊᖏᓐᓂᖓᓄᑦ ᐃᓚᒋᓕᐅᔾᔭᐅᔾᔨᔪᑎᔅᓴᖃᖏᑦᑐᑦ ᑐᒃᓯᕋᐅᑎᒧ, ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓚᐅᕐᑐᑦ ᓴᖅᑭᖅᑕᐅᓯᒪᒌᕐᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᓄᓇᓕᓐᓂ 

ᖃᓂᒌᑦᑑᑎᓂᒃ ᐊᕐᕌᒍ 2018-2019−ᒥ ᖃᐅᔨᒃᑲᐃᒍᑕᐅᓂᐊᕐᓗᑎ ᐅᓪᓗᒥ ᑐᒃᓯᕋᑎᐅᒧᑦ, ᐃᓚᒍᑎᖃᕐᑐᑎ 

ᑐᑭᓯᒋᐊᕈᑎᒃᓴᓂᒃ ᐊᕐᕌᒍ 2012−ᒥ ᓄᓇᕗᑦ ᓯᓈᓂ ᐆᒪᔪᖁᑎᖏᑦ ᓈᓴᕐᑕᐅᑎᓯᒪᓂᖏᓐᓄᑦ ᐊᒻᒪᓗᑦᑕᐅᖅ 

ᐃᓄᐃᑦ ᖃᐅᔨᒪᔭᑐᖃᖏᑦ ᑐᓂᔭᐅᓚᐅᕐᒥᔪᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓄᑦ ᐊᕐᕌᒍ 2010−ᒥ 

ᐸᓐᓇᒍᑎᒃᓴᐅᓂᐊᕐᓗᑎ ᐸᐸᑎᔾᔪᑎᒃᓴᐃᑦ. ᐊᕐᕌᒍ 2022−ᒥ, ᑐᕙᐃᔪᐃᑦᑐᖅ ᐱᓕᕆᖃᑎᒌᑦᑐᑦ ᑲᑎᒪᔨᖏᑦ, 

ᑭᒡᒐᖅᑐᐃᔨᖃᕐᑐᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ, ᓄᓇᓕᓐᓂ ᓂᓪᓕᐊᖃᑎᖃᓚᐅᕐᑐᑦ ᐅᑯᓂᖓ ᐃᑉᐱᐊᕐᔪᒃ, 

ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᖅ ᑐᑭᓯᒋᐊᒃᑲᓐᓂᕈᒪᓪᓗᑎ ᐱᒻᒪᕆᐅᔪᓂᒃ ᑕᒫᓂ 

ᐃᓂᖓᓂ ᐃᓄᓐᓄᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇ ᖃᐅᔨᒐᓱᐊᕐᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐃᐅᔅᒥᐅ ᕿᑭᖅᑕᖓᓂ ᖃᐅᔨᒃᑲᐃᒍᑕᐅᓂᐊᕐᑐᓂ ᑐᕙᐃᔪᐃᑦᑐᒧᑦ 

ᖃᐅᔨᓴᕐᑕᐅᔾᔪᑎᖏᓐᓄᑦ ᐊᒻᒪᓗ ᓯᕗᓂᒃᓴᑎᓐᓂ ᖃᓄᐃᓕᐅᕈᑕᐅᒐᔭᕐᑐᓂ ᐱᔾᔪᑎᖃᕐᑐᑦ ᐊᑯᓂᐅᔪᒧᑦ 

ᓴᐳᒻᒥᔾᔪᑎᒃᓴᐅᒐᔭᕐᑐᓂ. ᐃᓄᐃᑦ ᓇᓗᓇᐃᕐᓯᓯᒪᔪᑦ ᑕᒪᓐᓇ ᐃᓂᖓ ᓱᒃᑯᑦᑎᐊᕐᓃᕐᓂᖓᓄᑦ 

ᐱᒻᒪᕆᐅᓂᖃᕐᒪᓐ ᐃᖏᕐᕋᓂᐅᕙᑦᑐᓄᑦ ᑲᓛᓪᓖᑦ ᓄᓇᖓᓂ ᐊᒻᒪᓗ ᑲᓇᑕᒥ. 



 

ᐃᓅᓯᒧᑦ ᒪᑭᒪᓇᓱᐊᕐᓂᕐᒧᑦ ᐃᓱᒪᒃᓴᓯᐅᕈᑏᑦ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᓄᐊᑦᑎᓚᐅᕐᑐᑦ ᐃᓅᓯᕐᒧᑦ−ᒪᑭᒪᒐᓱᐊᕈᑎᒃᓴᓄᑦ ᓄᓇᓕᓐᓂ 

ᑐᑭᓯᒋᐊᕈᑎᒃᓴᐅᓂᐊᕐᓗᑎ ᐃᑲᔪᖅᑐᕐᑕᐅᓗᓂ ᐅᓪᓗᒥᒨᖓᓕᖅᑎᑕᐅᓯᒪᔪᓂᖅ ᖃᐅᔨᓴᕈᑎ ᐃᓅᕐᓯᒧ−

ᒪᑭᒪᓇᓱᐊᕐᓂᖅ. ᒥᓂᔅᑕᓄᑦ ᑎᓕᓯᔾᔪᑎᖏᑕ ᐊᑐᐊᒐᖏᑦ ᐋᖅᑭᑦᑕᐅᓚᐅᕐᓯᒪᔪᑦ ᐊᕐᕌᒍ 2019−ᒥ, 

ᑐᕙᐃᔪᐃᑦᑐᒥ ᐱᓕᕆᐊᖑᔪᑦ ᑕᖅᑮᑦ 12−ᓄᑦ ᐋᖅᑭᓯᒍᑕᐅᓪᓗᓂ ᓴᓇᔭᐅᓂᖓᓄᑦ ᐅᓪᓗᒥ ᑎᓕᓯᔾᔪᑎ 

ᐊᑐᕐᑕᐅᓪᓗᓂ ᑲᔪᓰᓐᓇᖁᓪᓗᒋᑦ ᐱᓕᕆᐊᖑᕙᓪᓕᐊᔪᑦ. 

ᑐᕙᐃᔪᐃᑦᑐᖅ ᐃᒪᕐᒥᐅᑕᓄᑦ ᐃᓂᒋᔭᖅ, ᐊᒥᓲᓂᖏᑦ ᐃᒪᕕᒻᒦᑦᑐᑎ. ᑐᕙᐃᔪᐃᑦᑐᖅ ᐊᐅᓚᓂᖃᓗᐊᖏᑦᑐᖅ 

ᐱᔾᔪᑎᖃᕐᑐᓂ ᐅᐸᒐᔅᓴᐅᖏᓐᓂᖓᓄᑦ ᐊᒻᒪᓗ ᐅᖓᓯᓐᓂᖓᓄᑦ. ᐃᓂᖓ ᐅᖓᓯᓗᐊᕐᒪᓐ ᓄᓇᓕᓐᓄᑦ. 

ᐃᒪᐃᒍᓐᓇᕐᓗᓂ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᖃᓂᓐᓂᕐᐹᖑᓪᓗᑎ ᓄᓇᓖᒃ, 350 ᐊᒻᒪᓗ 

550 ᑭᓕᒦᑐᒥ ᐅᖓᓯᓐᓂᖃᕐᑐᑎ ᓂᒋᐊᓂ ᑲᓇᓐᓇᖅᐸᓯᖓᓂ ᑐᕙᐃᔪᐃᑦᑑᑉ.2 ᑐᕙᐃᔪᐃᑦᑐᖅ 

ᐊᑕᖏᐸᓗᑦᑐᓂ ᐊᕐᕌᒍᓕᒪᖅ ᓂᓚᐅᖃᑦᑕᕐᑐᖅ ᐊᒻᒪᓗ ᓂᓚᕐᐸᓱᐊᓗᐃᑦ ᐊᑲᕐᕋᔮᖏᓐᓂᖓᓄ 

ᐅᐸᒐᔅᓴᐅᑦᑎᐊᖏᑦᑐᖅ. 

ᑮᓇᐅᔭᓕᐅᕈᑎᒃᓴᑕᖃᖏᑦᑐᖅ ᐅᕝᕙᓘᓐᓃᑦ ᐃᖃᓗᒐᓱᕝᕕᐅᖃᑦᑕᖏᑦᑐᖅ ᐅᕝᕙᓘᓐᓃᑦ ᐃᒪᕐᒥᐅᑕᓂᒃ 

ᐱᓕᕆᐊᖃᕐᐸᖏᑦᑐᑦ ᑐᕙᐃᔪᐃᑦᑐᒥ ᒫᓐᓇ, ᐊᒻᒪᓗ ᑕᒪᒃᑯᐊ ᓯᕗᓂᒃᓴᑎᓐᓂ ᐱᓕᕆᐊᕆᔭᐅᔾᔮᕙᓪᓚᐃᖏᑦᑐᑦ 

ᓯᑯᖃᓗᐊᕐᓂᖓᓄᑦ. ᐅᓪᓗᒥ ᐅᔭᕋᕐᓂᐊᕐᑐᖃᖃᑦᑕᖏᑦᑐᖅ ᐅᕝᕙᓘᓐᓃᑦ ᓚᐃᓴᓐᓂ ᐱᔪᖃᖃᑦᑕᖏᑦᑐᖅ 

ᑐᕙᐃᔪᐃᑦᑐᕐᒥ, ᐊᒻᒪᓗ ᐅᕐᓱᐊᓗᓂᐊᕐᓂᒧᑦ ᐊᒻᒪᓗ ᒑᓯᒧᑦ ᓚᐃᓴᓐᖃᕐᑐᖃᖏᑦᑐᖅ, ᐅᕝᕙᓘᓐᓃᑦ 

ᐱᓕᕆᒍᒪᔾᔪᑎᓂ ᐱᑕᖃᖏᑦᑐᖅ. ᐃᓚᒋᐊᕐᓗᒍ, ᐃᓂᖓ ᐃᓚᒋᓕᐅᔾᔭᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑕ 

ᐅᕐᓱᐊᓕᓂᐊᕐᑐᖃᕐᕕᐅᒋᐊᖃᖏᑎᑕᐅᓪᓗᓂ ᐊᒻᒪᓗ ᒑᓯᓄᑦ, ᐊᕐᕌᒍ ᑕᓪᓕᒪᓐ ᐊᓂᒍᕋᐃᒻᒪᑕ 

ᖃᐅᔨᓴᖅᑕᐅᓕᖅᑭᖃᕐᑕᕐᑐᖅ ᐊᒻᒪᓗ ᕿᓂᕐᕕᐅᒋᐊᖃᕐᓇᓂ ᐅᕐᓱᐊᓗᒥ ᐊᒻᒪᓗ ᒑᓯᒥ ᑲᓇᑕᐅᑉ 

ᐅᑭᐅᖅᑕᖅᑐᖓᓂ. ᔫᓂ 2023−ᒥ ᕿᒥᕐᕈᔭᐅᓚᐅᕐᑎᓪᓗᒋᑦ, ᑲᓇᑕ ᑕᐃᒪᐃᓕᖓᑎᑦᑎᑐᐃᓐᓇᓚᐅᕐᑐᖅ 

ᐱᓕᕆᕕᐅᒋᐊᖃᖏᓐᓂᖓᓄᑦ ᐊᕐᕌᒍᓄᑦ ᑕᓪᓕᒪᓄᑦ. ᓄᓇᓕᕆᓂᕐᒧᑦ ᑲᓇᑕᒥ ᖃᐅᔨᓴᖅᑏᑦ ᖃᐅᔨᓴᓚᐅᕐᒪᑕ 

ᐅᕐᓱᐊᓗᕐᓂᐊᕈᓐᓇᓂᐅᑐᐃᓐᓇᕆᐊᖃᕐᑐᓂ ᑐᕙᐃᔪᐃᑦᑐᖅ ᐊᒻᒪᓗ ᐅᑉᐱᕆᓱᑦᑐᑦ 95%−ᒥ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐅᕐᓱᐊᓗᒻᒥ ᐃᒪᕐᒥᐅᑕᓄᑦ ᓴᐳᔾᔨᕕᒃ, ᑭᓯᐊᓂ ᖃᐅᔨᒪᓇᖏᑦᑐᖅ 

ᓱᑯᑦᑎᐊᓃᓐᓂᕆᒐᔭᕐᑕᖏᑕ ᐊᒻᒪᓗ ᖃᓄᑎᒋᑦ ᐅᕐᓱᐊᓗᑕᖃᕋᔭᕐᒪᖔᖅ (ᓕᔅᑐ ᐊᒻᒪ ᐊᓯᖏᑦ 2022). 

ᑐᕙᐃᔪᐃᑦᑐᒥ ᐱᑕᖃᕐᓂᕐᐸᐅᑐᐃᓐᓇᕆᐊᓕᒃ ᐅᕐᓱᐊᕐᓗᒻᒥ ᓕᓐᑲᓐ ᐃᒪᖓᓂ (ᐅᐊᓐᓇ ᑲᓇᓐᓇᖓᓂ) ᐊᒻᒪᓗ 

ᐅᐊᓐᓇ ᐱᖓᓐᓇᖓᓂ ᑲᓇᑕᐅᑉ ᑭᓪᓕᖓᓂ (ᓂᒋᖅ ᐱᖓᓐᓇ) ᐃᓚᒋᔭᐅᔪᖅ ᐃᒪᕐᒥᐅᑕᓄᑦ ᓴᐳᔾᔨᕕᒃ. 

ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᓇᓗᓇᐃᕐᓯᓯᒪᔪᑦ ᐱᑕᖃᕐᓂᕐᐸᑕ ᑐᕙᐃᔪᐃᑦᑐᖅ 

ᑮᓇᐅᔭᓕᐅᕈᑎᒃᓴᐅᑎᑕᐅᒐᔭᕐᐸᓪᓚᐃᖏᑦᑐᖅ ᑕᐃᒪᐃᓕᖓᓂᖓᓄᑦ ᐃᓂᖓ, ᐊᒻᒪᓗ 

ᐱᓕᕆᕕᐅᒋᐊᔮᖏᑦᑐᖅ ᓯᕗᓂᒃᓴᑦᑎᐊᑎᓐᓂ. 

ᖃᐅᔨᒪᓇᖃᖏᑦᑐᖅ ᐳᓚᕋᖅᑐᓕᕆᔨᑕᖃᕐᒪᖔᖅ ᐊᒻᒪᓗ ᐱᙳᐊᕆᐊᕐᑐᖅᕕᐅᖃᑦᑕᕐᒪᖔᖅ ᑐᕙᐃᔪᐃᑦᑐᒥ. 

ᖁᑦᑎᓂᕐᐹᖅ ᒥᕐᖑᐃᓯᕐᕕᒃ, ᐃᐅᔅᒥᐅ ᕿᑭᖅᑕᖓᓃᑦᑐᖅ, ᖃᓂᒋᔭᖓ ᑐᕙᐃᔪᐃᑦᑑᑉ ᐊᒻᒪᓗ 

ᐳᓚᕋᖅᕕᐅᓲᖑᓪᓗᓂ ᑭᓯᐊᓂ ᐅᐸᑦᑕᐅᖃᑦᑕᖏᑦᑐᖅ ᐱᓕᕆᕕᐅᒋᐊᕐᑐᕐᑐᓂ ᑐᕙᐃᔪᐃᑦᑐᖅ. ᐅᒥᐊᕐᔪᐊᕐᓄᑦ 

ᐅᐸᑦᑕᐅᒃᑲᔪᖏᑦᑐᖅ. ᐊᕐᕌᒍ 2012 ᐊᒻᒪᓗ 2019 ᕿᑎᐊᓂ, ᑕᓪᓕᒪᐃᑦ ᐅᒥᐊᕐᔪᐊᑦ ᐅᐸᔅᓯᓚᐅᕐᑐᖅ 

ᑐᕙᐃᔪᐃᑦᑐᒥ, ᐊᒻᒪᓗ ᐊᑕᖏᕐᑐᑎ ᑭᓯᐊᓂ ᐊᑕᐅᓯᖅ (ᐃᓄᓐᓄᑦ ᐃᑭᕕᐅᓲᖅ ᓯᑯᓯᐅᑎ) ᑲᓇᑕᐅᑉ 

 
2 ᐅᖓᓯᓐᓂᖓ ᓄᓇᓕᓐᓂ ᖃᓂᓐᓂᕐᐹᖓᓄᑦ ᑐᕙᐃᔪᐃᑦᑑᑉ (ᑕᑭᔪᑯᑖᑐᐃᓐᓇᖅ). ᔪᕇᑲ ᒫᓐᓇ ᐊᑐᕐᑕᐅᖃᑦᑕᕐᑐᖅ ᐊᕐᕌᒍ 

ᐃᓚᐃᓐᓇᖓᓂ ᖃᐅᔨᓴᖅᕕᒋᔭᐅᓪᓗᓂ. 



ᓯᑯᓯᐅᑎᖏᑦ. ᐊᕐᕌᒍ 2019−ᒥᓂ, ᒪᕐᕉᒃ ᐅᒥᐊᕐᔪᐊᒃ, ᑕᒪᕐᒥ ᑲᓇᑕᐅᑉ ᓯᑯᓯᐅᑎᖏᑦ, ᐃᓯᕐᓯᒪᔫᒃ 

ᑐᕙᐃᔪᐃᑦᑐᒧ. 

ᐅᑭᐅᖅᑕᖅᑑᑉ ᓯᓚᖓ ᐊᓯᔾᔨᐸᓪᓕᐊᔪᒻᒪᕆᐊᓘᓂᖓᓄᑦ ᓯᑯᐃᕐᐸᓪᓕᐊᔪᒻᒪᕆᐅᒻᒪᓐ ᐊᒻᒪᓗ ᐱᓗᐊᕐᑐᒥ, 

ᖃᕝᕙᐃᑦ. ᒪᑯᐊ ᐊᓯᔾᔨᕙᓪᓕᐊᓯᒪᔪᑦ ᒪᑐᐃᕐᓯᕙᓪᓕᐊᕙᒻᒪᑕ ᐊᑐᕐᑕᐅᒍᓐᓇᑐᐃᓐᓇᕆᐊᖃᕐᑐᓄᑦ ᐊᒻᒪᓗ 

ᐱᒡᒐᓇᕈᑕᐅᓪᓗᑎ ᐅᑭᐅᖅᑕᖅᑐᒧᑦ. ᐃᒪᐃᒍᓐᓇᕐᓗᓂ, ᐆᓇᕐᓯᕙᓪᓕᐊᓂᖓ ᐃᑲᔪᖅᑐᐃᓐᓇᕆᐊᖃᕐᒪᑦ 

ᐅᒥᐊᕐᔪᐊᓄᑦ ᐅᓯᑲᑦᑕᕐᑎᓄᑦ ᐊᒻᒪᓗ ᓄᑖᓂ ᐅᓯᑲᑦᑕᕐᕕᐅᒍᓐᓇᕐᑐᓂ ᓴᖅᑮᓗᑎ, ᐃᒪᐃᓕᕐᓗᓂ, 

ᐊᑦᑕᓇᖅᑐᒦᑎᑦᑎᑐᐃᓐᓇᕆᐊᖃᕐᑐᖅ ᐆᒪᔪᖃᕐᕕᐅᔪᓄᑦ, ᐃᒪᕐᒥᐅᑕᓄᑦ ᓄᓇᒥᐅᑕᐅᓄᑦ ᐆᒪᔪᓂᑦ ᐊᒻᒪᓗ 

ᓄᓇᓖᒪᖓ ᓇᔪᖅᑕᐅᔪᖅ ᑐᕙᐃᔪᐃᑦᑐᒥ. 

4. ᓂᓪᓕᐊᖃᑎᖃᕐᓂᖅ ᐊᒻᒪᓗ ᑲᑎᒪᑎᑦᑎᓂᖅ 

ᓇᓗᓇᐃᔭᕐᓯᒪᑦᑎᐊᕐᑐᒥ ᑎᑎᖅᑲᓕᐅᓚᐅᕐᑐᑦ ᓂᓪᓕᐊᒍᑕᐅᓚᐅᕐᑐᓄ ᐊᒻᒪᓗ ᑲᑎᒪᓂᒃᑯᑦ ᐱᔾᔪᑎᖃᕐᑐᑎ 

ᑐᕙᐃᔪᐃᑦᑐᒥ ᐊᑐᐃᓐᓇᐅᔪᖅ ᐊᓯᐊᒍᑦ “ᓂᓪᓕᐊᖃᑎᖃᕐᓂᐅᑉ ᐊᒻᒪᓗ ᑲᑎᒪᓂᒃᑯᑦ ᓇᓗᓇᐃᔭᕐᓯᒪᔪᑦ” 

ᑎᑎᖅᑲᖅ, ᐃᓚᒋᔭᐅᔪᖅ ᐅᕙᓂ ᑐᓂᕙᐅᔪᒥ. 

ᓅᕖᕝᕙ 14 ᐊᒻᒪᓗ ᑏᓰᕝᕙ 6, 2022 ᕿᑎᐊᓂ, ᑐᕙᐃᔪᐃᑦᑐᖅ ᐱᓕᕆᖃᑎᒌᓐᓂᒃᑯᑦ ᑲᑎᒪᔩᑦ 

ᐳᓚᕋᓚᐅᕐᑐᑦ ᐃᑉᐱᐊᕐᔪᒧᑦ, ᑲᖏᖅᑐᒑᐱᒧᑦ, ᐊᐅᓱᐃᑦᑐᒧᑦ, ᒥᑦᑎᒪᑕᓕᒻᒧᑦ ᐊᒻᒪᓗ ᖃᐅᓱᐃᑦᑐᒧᑦ 

ᑐᑭᓯᒋᐊᕐᑐᑦᑐᑎ ᖃᐅᔨᓴᕈᑕᐅᓂᐊᕐᑐᐃ ᒥᑦᓵᓄᑦ, ᓄᓇᓕᓐᓄᑦ ᐊᑐᕐᑕᐅᒐᔭᕐᑐᓂ ᐊᒻᒪᓗ ᐱᒍᒪᔭᐅᔪᓂᒃ 

ᓄᓇᖏᓐᓂ, ᐊᒻᒪᓗ ᑐᓂᓯᖃᑦᑕᐅᑎᓗᑎ ᖃᐅᔨᓴᕈᑕᐅᓯᒪᒌᕐᑐᓂᑦ ᑐᕙᐃᔪᐃᑦᑐᖅ ᒥᑦᓵᓄᑦ (ᐆᒪᔪᐃᑦ 

ᕿᒥᕐᕈᔭᐅᓂᖏᑦ, ᐅᕐᓱᐊᕐᓗᓐᓂᐊᕈᑕᐅᒍᓐᓇᑐᐃᓐᓇᕆᐊᓖᑦ ᐊᒻᒪᓗ ᓄᓇᓕᓐᓂ ᖃᐅᔨᓴᖅᑎᓄᑦ 

ᐊᑦᑐᖅᑕᐅᒐᔭᕐᑐᑦ ᓄᓇᓕᓐᓂ ᐊᑦᑐᕈᑕᐅᒐᔭᕐᑐᓂᓪᓗ). ᐅᖃᐅᑕᐅᒃᑲᔪᓚᐅᕐᑐᖅ ᓄᓇᓕᓐᓂ 

ᑐᑭᓯᒋᐊᒃᑲᓐᓂᕈᒪᓂᖏᓐᓄᑦ ᑐᕙᐃᔪᐃᑦᑐᖅ ᖃᐅᔨᓴᖅᑕᐅᒍᒪᓂᖓᓄᑦ, ᖃᐅᔨᒃᑲᖅᑕᐅᖃᑦᑕᕈᒪᓪᓗᑎ 

ᖃᓄᐃᓕᕙᓪᓕᐊᓂᖓᑕ ᖃᐅᔨᓴᕐᓂᐅᔪᒻ ᐊᒻᒪᓗ ᐊᑯᓂᐅᔪᒧᑦ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᖃᓄᖅᑑᕈᑎᒃᓴᐃᑦ, 

ᐊᒻᒪᓗ ᐱᒻᒪᕆᐅᓂᕋᖅᑕᐅᓪᓗᓂ ᐃᓄᓐᓄᑦ ᐃᓱᒪᔅᓴᕐᓯᐅᕈᑕᐅᔪᑦ. 

ᐄᐳᕈ 3-18, 2023−ᒥ, ᑐᕙᐃᔪᐃᑦᑐᖅ ᐱᓕᕆᖃᑎᒌᑦᑐᓄᑦ ᑲᑎᒪᔩᑦ ᐅᑎᓚᐅᕐᑐᑦ ᑕᓪᓕᒪᓄᑦ ᓄᓇᓕᓐᓄᑦ 

ᑐᑭᓯᒋᐊᕐᑐᑦᑐᑎ ᒥᓂᔅᑕᓄᑦ ᑎᓕᓯᔾᔪᑎᖏᓐᓂ ᐃᒪᕐᒥᐅᑕᓄᑦ ᓴᐳᔾᔨᕕᒃ ᑐᕙᐃᔪᐃᑦᑐᒥ. ᑕᒪᒃᑮᒃ 

ᓂᓪᓕᐊᖃᑎᒌᓚᐅᕐᑐᑦ ᑲᑎᒪᓂᒃᑯᑦ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ (HTA), ᕼᐊᒻᒪᓚᒃᑯᑦ 

ᑲᑎᒪᔨᖏᓐᓂ, ᓇᐅᑦᑎᖅᓱᖅᑏᑦ−ᑯᓐᓂ, ᐊᒻᒪᓗ ᓄᓇᓕᓐᓂ ᑲᑎᒪᕝᕕᔾᔪᐊᑎᑦᑎᓪᓗᑎ. ᐱᓕᕆᖃᑎᒌᓐᓂᒃᑯᑦ 

ᑲᑎᒪᔩᑦ ᖃᕆᓴᐅᔭᒃᑯᑦ ᑲᑎᒪᑎᑦᑎᑲᓐᓂᓚᐅᕐᒥᔪᑦ ᐃᓚᖏᓐᓂ ᓄᓇᓕᓐᓂ ᓂᕈᐊᕐᑎᖃᕈᓐᓇᖁᓪᓗᒋᑦ 

ᓈᒻᒪᑦᑐᓂ. ᑲᑎᒪᓂᕐᒥ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᓪᓕᒪᓂ ᓄᓇᓕᓐᓂ 

ᐅᖃᐅᔾᔨᓚᐅᕐᑐᑦ ᑲᔪᓯᖁᔨᓪᓗᑎ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓂ ᑎᑎᕋᖁᔨᓪᓗᑎ ᐃᑲᔪᖅᑐᐃᔾᔪᑎᒥ 

ᑐᒃᓯᕋᐅᑎᒃᑯᑦ. ᑕᓪᓕᒪᐃ ᓄᓇᓖᑦ ᓴᐳᔾᔨᒍᒪᓂᕋᕐᓯᒪᔪᐃᓐᓇᐃᑦ ᑐᕙᐃᔪᐃᑦᑐᒥ ᐊᑯᓂᐅᖏᓂᕐᓴᒥ ᐊᒻᒪ 

ᐊᑯᓂᐅᔪᒧᑦ, ᑭᓯᐊᓂ ᓴᐳᒻᒥᔾᔪᑕᐅᓂᐊᕐᑐᑦ ᓈᒻᒪᖁᓪᓗᒋᑦ ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᑐᐃᓐᓇᕆᐊᓖᑦ 

ᓯᕗᓂᕆᔭᑦᑎᓐᓄᑦ. ᓴᐳᔾᔨᒍᒪᓂᕋᕐᓯᒪᔪᑦ ᐱᔾᔪᑎᖃᕐᑐᑦ ᑐᕙᐃᔪᐃᑦᑐ ᐱᒻᒪᕆᐅᓂᖓᓄᑦ, ᐃᓄᓐᓄᑦ 

ᑐᕌᖓᓂᖓᓄᑦ, ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᕐᑐᓄᑦ ᐊᓯᖏᓐᓄᑦ ᓄᓇᓕᕐᔪᐊᒥᐅᑕᓄᑦ. 

ᔫᓂ 2023−ᒥ, ᑎᑎᖅᑲᓂ ᑐᔪᐃᒃᖃᓐᓂᓚᐅᕐᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ 

ᑲᑎᒪᔨᖏᓐᓄᑦ ᓄᓇᓕᓐᓂ ᑕᓪᓕᒪᓄ, ᐊᐱᖅᑯᑕᐅᓯᒪᔪᓂᒃ ᑐᑭᓯᒋᐊᕐᑎᑎᓪᓗᑎ ᐊᐱᖅᑯᑎᒋᔭᐅᓚᐅᕐᑐᓂ 

ᓂᓪᓕᐊᖃᑎᒌᑦᑎᓪᓗᒋᑦ ᐊᒻᒪᓗ ᑲᑎᖃᑎᖃᒃᑲᓐᓂᕈᒪᓂᕋᕐᑐᑎ ᑲᑎᒃᑲᓐᓂᕆᐊᖃᕐᐸᑕ ᐊᑐᐊᒐᒃᓴᐃᑦ 

ᐱᔾᔪᑎᒋᓪᓗᒋ. ᓂᓪᓕᐊᖃᑎᒌᓐᓂ ᐱᓪᓗᒍ, ᐊᑐᓂ “ᑐᓴᓚᐅᕐᑕᕗᑦ” ᐅᓂᒃᑳᖅ ᑐᓂᐅᖅᑲᖅᑕᐅᓚᐅᕐᒥᔪᖅ 

ᓄᓇᓕᓐᓄᑦ ᓇᓗᓇᐃᔭᕐᓯᒪᔪᖅ ᐅᖃᐅᑕᐅᓯᒪᔪᓂᒃ ᓄᓇᓕᓐᓄᑦ. ᐅᑯᐊ ᐅᓂᒃᑳᑦ ᐊᔾᔨᒌᓂᒃ 

ᑐᑭᓯᒋᐊᕈᑎᖃᓚᐅᕐᑐᑦ ᓯᕗᓪᓕᕐᒧᑦ ᑎᑎᖅᑲᕐᒧ ᖃᐅᔨᒃᑲᐃᒍᑕᐅᓪᓗᓂ. ᐅᑯᐊ ᐅᓂᒃᑳᑦ 



ᑐᓂᐅᖅᑲᖅᑕᐅᓚᐅᕐᑐᑦ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ 

ᕿᒥᕐᕈᔭᐅᖁᓪᓗᒋ. ᐅᓪᓗᒥᒧ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᔫᓯᐊᓚᐅᕐᑐᑦ ᑎᑎᖅᑲᓂᒃ ᐃᑲᔪᑐᐃᔪᓂᒃ 

ᑐᒃᓯᕋᐅᑎᐅᑉ ᐊᐃᑉᐸᖓ ᒥᓂᔅᑕᓄᑦ ᑎᓕᓯᔾᔪᑎᖏᓐᓂ ᐃᒪᕐᒥᐅᑕᓄᑦ ᓴᐳᔾᔨᕕᒃ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᑕᓪᓕᒪᓄᑦ ᓄᓇᓕᓐᓄᑦ. 

ᔪᓚᐃ 2023−ᒥ, ᐱᓕᕆᖃᑎᒌᑦᑐᑦ ᑐᔪᐃᓚᐅᕐᒥᔪᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥ 

ᐱᓕᕆᐊᕆᔭᐅᔪᖅ ᑲᑐᔾᔨᓂᒃᑯᑦ ᐊᒻᒪᓗ ᑎᑎᖅᑲᒥ ᐱᓕᕆᕕᒧᑦ ᐊᒻᒪᓗ ᐊᓯᖏᓐᓄ ᓇᒻᒥᓂᖃᐅᕐᑐᓄᑦ 

ᑐᒃᓯᕋᕐᑐᑎ ᐅᖃᐅᓯᒃᓴᖃᕐᐸᑕ ᑐᒃᓯᕋᐅᑎᐅᑉ ᒥᑦᓵᓄᑦ ᑲᔪᓯᖁᔭᐅᖏᑉᐸᑦ ᐊᒻᒪᓗ ᐊᓯᔾᔨᖅᑕᐅᖁᔭᐅᑉᐸᑦ 

ᑐᕙᐃᔪᐃᑦᑐᖅ ᒥᓂᔅᑕᓄᑦ ᑎᓕᓯᔾᔪᑎ ᐃᒪᕐᒥᐅᑕᓄᑦ ᓴᐳᔾᔨᕕᒃ. ᑎᑎᖅᑲᖓᓂ ᐱᓕᕆᕕᓄᑦ, ᐱᓕᕆᖃᑎᒌᑦᑐᑦ 

ᑲᑎᖃᑎᖃᕈᒪᓯᓐᓈᕐᒥᔪᑦ ᑲᑐᔾᔨᖃᑎᒌᓂᒃ ᐊᑐᓂ. ᓇᒻᒥᓂᖃᐅᕐᑐᑦ ᐃᓚᖃᓚᐅᕐᑐᑦ ᐊᕕᒃᑐᓯᒪᔪᑎᒍᑦ 

ᐅᑭᐅᖅᑕᖅᑐᒥ ᓇᒻᒥᓂᖃᐅᑐᓂᒃ, ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ, ᐃᖃᓗᓕᕆᓂᕐᒧᑦ 

ᑲᑎᒪᔩᑦ, ᐅᓯᑲᑦᑕᕐᑎᑦᑎᔩᑦ, ᐅᒥᐊᕐᔪᐊᒃᑯᑦ ᐳᓚᕋᖅᑐᓕᕆᔩᑦ, ᐅᕐᓱᐊᓗᒻᒧᑦ ᐊᒻᒪ ᐅᔭᕋᕐᓂᐊᑎᒃᑯᑦ, 

ᐳᓚᕋᖅᑐᓕᕆᔨᓂᒃ ᐊᒻᒪᓗ ᐃᓱᒪᑕᓂᒃ. ᐱᓕᕆᕖᑦ ᓄᓇᕗᒻᒥ ᑲᑎᒪᖃᑕᐅᓚᐅᕐᑐᑦ ᓄᓇᕗᑦ ᐃᒪᕐᒥᐅᑕᓄᑦ 

ᐸᐸᑎᑦᑎᑦᑎᐊᕐᓂᕐᒧᑦ ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᓐᓂ (ᑭᒡᒐᑐᖅᑕᐅᓪᓗᑎ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚ 

ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᑭᖕ ᑭᒡᒐᖅᑐᖅᑎᖓ 

ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ [CIRNAC] ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ [TC], ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᐊᒻᒪ ᓄᓇᕗᑦ ᑐᙵᕕᒃ 

ᑎᒥᖓ [NTI]), ᐊᒻᒪᓗ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓂ. ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐱᖃᑕᐅᓚᐅᕐᒥᔪᑦ ᐱᓕᕆᐊᖑᕙᓪᓕᐊᔪᒥᒃ ᖃᐅᔨᒋᐊᕐᑎᑦᑎᒐᓱᐊᕐᑐᑎ, ᖃᐅᔨᒃᑲᐃᒋᐊᓪᓚᕆᑦᑐᑎ 

ᐱᓕᕆᐊᖑᕙᓪᓕᐊᔪᓄᑦ ᐊᒻᒪᓗ ᐊᔾᔨᖏᓐᓂ ᑎᑎᖅᑲᓂ ᓄᐊᑦᑎᓪᓗᑎ ᐃᑲᔪᖅᑐᕈᑕᐅᓪᓗᓂ ᑐᒃᓯᕋᐅᑎ. 

ᓇᒻᒥᓂᖃᕐᑐᑦ ᐃᓄᕕᐊᓗᐃᑦ ᓄᓇᑖᕐᓂᕐᒧᑦ ᓄᓇᓕᖏᓐᓂ (ISR) ᖃᐅᔨᒃᑲᖅᑕᐅᓚᐅᕐᑐᑦ ᑐᒃᓯᕋᐅᑎᐅᑉ 

ᒥᑦᓵᓄᑦ ᐅᐊᓕᓂᕐᒥᐅᑦ ᐃᒪᖓ ᐱᓕᕆᖃᑎᒌᓐᓂᒃᑯ ᐊᕕᒃᑐᓯᒪᓂᒃᑯᑦ ᑐᑭᒧᐊᖅᑎᑦᑎᔨᖏᑕ ᑲᑎᒪᔨᖏᑎᒍᑦ, 

ᐃᓗᓕᖃᕐᑐᓂ ᐃᓄᕕᐊᓗᐃᑦ ᐊᕕᒃᑐᓯᒪᓂᒃᑯᑦ ᑯᐊᐳᕆᓴᓐ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, 

ᐃᖃᓗᓕᕆᓂᖅ ᑲᑐᔾᔨᓂᒃᑯᑦ ᐊᐅᓚᑕᐅᓪᓗᓂ ᑲᑎᒪᔨᓄᑦ (FJMC), ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, 

ᑭᖕ ᑭᒡᒐᖅᑐᖅᑎᖓ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ, ᓄᓇᑦᓯᐊᖅ ᒐᕙᒪᖓ, 

ᔫᑳᓐ ᒐᕙᒪᖓ, ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᓄᓇᒦᙶᖅᓯᒪᔪᓕᕆᔨᒃᑯᑦ 

ᑲᓇᑕᒥ (NRCan) ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. 

ᐱᓕᕆᕕᒃ ᐊᒻᒪᓗ ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᓄᑦ ᑲᑐᔾᔨᖃᑎᒌᑦ ᐱᖃᓯᐅᔾᔨᓚᐅᕐᑐᑦ ᑲᓇᑕᒥ 

ᐃᒪᕐᒥᐅᑕᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂ, 

ᐅᑭᐅᖅᑕᖅᑑᑉ ᑲᓇᓐᓇᖓᓂ ᐃᖅᑲᖓᓂ ᐃᖃᓗᐃᑦ ᐅᖃᐅᔾᔨᒋᐊᖅᑏᒃ ᑲᑎᒪᔨᖏᓐᓂ (EAGSAC), 

ᐅᑭᐅᖅᑕᖅᑐᒥ ᐊᑦᑕᓇᖅᑐᓕᕆᓂᕐᒧᑦ ᖃᐅᔨᒃᑲᐃᔩᑦ, ᐃᒪᕐᒥᐅᑕᓕᕆᓂᖅ ᐅᑭᐅᖅᑕᖅᑐᒥ, ᓄᓇᕐᔪᐊᕐᒥ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕ (WWF-Canada), ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᑕ 

ᐋᖅᑮᒋᐊᕐᕕᐅᑉ ᐊᓪᓚᕝᕕᖓ, ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ. ᐅᒥᐊᕐᔪᐊᒃᑯᑦ ᐳᓚᕋᖅᑏ 

ᐱᓕᕆᔨᐅᔪᑦ ᐱᖃᑕᐅᓚᐅᕐᒥᔪᑦ ᑕᒪᑐᒧᖓ. ᐊᓯᖏᑦ ᓯᓚᑖᓂ ᐱᓕᕆᕕᐅᔪᑦ ᐱᖃᐅᑕᐅᓚᐅᕐᑐᑦ, ᓄᓇᕐᔪᐊᕐᒥ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕ ᐃᓱᒪᒋᔭᒥᓂᒃ ᑐᓂᓯᓚᐅᕐᑐᑦ ᐊᒻᒪᓗ ᐃᑲᔪᖅᑐᐃᑦᑎᐊᕐᑐᓂ 

ᐊᑐᓕᖁᔭᐅᔪᒥᒃ. 

ᓰᑏᕝᕙ 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓕᖅᑭᓚᐅᕐᒥᔪᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂ ᑎᑎᖅᑲᑎᒍᑦ ᖃᐅᔨᒋᐊᕐᑎᑕᐅᓪᓗᑎ ᑐᕙᐃᔪᐃᑦᑐᖅ ᒥᑦᓵᓄᑦ ᐊᒻᒪᓗ ᑐᓂᓯᔭᐅᓪᓗᑎ 

ᓄᓇᓕᓐᓂ ᑎᑎᖅᑲᑎᒍᑦ ᐃᑲᔪᖅᑐᐃᔾᔪᑎᓂᒃ, ᖃᐅᔨᖃᐃᒍᒪᓪᓗᑎᓗ ᑲᑎᒪᔩᖏᓐᓂ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓛᕐᓂᖏᓐᓄᑦ ᖃᓄᐃᓕᖓᓕᕐᓂᖏᓐᓂ ᑐᒃᓯᕋᐅᑏᑦ ᐊᒻᒪᓗ ᐊᖏᖅᑕᐅᖁᓪᓗᒋᓪᓗ 

ᑲᑎᒪᔩᑦ ᐅᑭᐊᔅᓵᕐᒥ ᑲᑎᒪᓂᖃᓕᕐᒥᑉᐸᑕ. ᓅᕖᕝᕙ 22, 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 



ᑐᓂᓯᓚᐅᕐᒥᔪᑦ ᖃᓄᐃᓪᓕᖓᓕᕐᓂᖓᓄᑦ ᑐᒃᓯᕋᐅᑎ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ 

ᑐᑭᓯᒋᐊᕈᒪᓚᐅᕐᑐᑦ ᖃᓄᖅ ᐱᖃᑕᐅᒍᒪᒍᔭᕐᒪᖔᑕ ᐊᒻᒪᓗ ᖃᐅᔨᒃᑲᖅᑕᐅᓛᕐᓂᖏᓐᓄᑦ 

ᖃᓄᐃᓕᐅᕈᑕᐅᒋᐊᖃᓛᕐᑐᑦ. ᑲᑎᒪᔨᓂᒃ ᐅᖃᐅᓯᔅᓴᖃᖅᑐᖃᓚᐅᖏᑦᑐᖅ. ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕐᓂᐊᕐᑐᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ ᑐᕙᐃᔪᑦᑐᒥ. 

ᐱᔾᔪᑎᖃᕐᑐᑎ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᓂᖏᓐᓄᑦ ᑐᒃᓯᕋᐅᑎᒥ ᓄᓇᕗᑦᒥ ᐸᕐᓇᐃᔩᑦ 

ᑲᑎᒪᔨᖏᓐᓄᑦ (NPC) ᖃᐅᔨᒋᐊᕐᑐᑎ ᓰᑏᕝᕙ 2023−ᒥ, ᓄᓇᕗᑦ ᐸᕐᓇᐃᔩᑦ ᓇᓗᐃᕐᓯᓚᐅᕐᑐᑦ ᓄᓇᕗᑦ 

ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᒧᑦ ᖃᐅᔨᓴᖅᑕᐅᓂᕐᒧᑦ ᐱᖁᔭᖅ ᑐᒃᓯᕋᐅᑎ ᒥᓂᔅᑕᓄᑦ ᑎᓕᓯᔾᔪᑎ 

ᒪᓕᓚᐅᖏᒻᒪᓐ ᓄᓇᒥ ᐊᑐᕐᑕᐅᒋᐊᓕᓐᓄᑦ ᐸᕐᓇᐅᑎᓄᑦ ᖃᐅᔨᓴᕐᓂᐅᔪᖅ ᐊᒻᒪᓗ ᑕᒪᐅᓈᕆᐊᖃᓚᐅᖏᑦᑐᑦ 

ᖃᐅᔨᓴᕈᑎᓄᑦ ᐋᖅᑭᓱᖅᑕᐅᕙᓪᓕᐊᒋᐊᓕᓐᓂ. 

5. ᐋᖅᑭᓱᖅᑕᐅᓂᖓᓄᑦ ᐊᑯᓂᐅᓂᖓ ᐊᒻᒪᓗ ᓱᓇᓂᑦ ᐱᓕᕆᓂᐊᓕᑉᐸ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᖓᓂ 

ᐋᖅᑭᓱᐃᔾᔪᑕᐅᓂᐊᕐᓗᓂ ᐊᐃᑉᐸᖓ ᑎᓕᓯᔾᔪᑕᐅᔪᖅ ᑐᕙᐃᔪᐃᑦᑐᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᑲᔪᓯᓂᐊᕐᑐᑦ ᓴᖅᑮᓗᑎ ᐅᖃᓕᒫᒐᕐᒥ ᑲᓇᑕ ᒐᓴᑦ ᐃᓚᖓ II ᑎᒃᑯᐊᕐᓯᓗᓂ ᓄᑖᒥ ᐃᒪᕐᒥᐅᑕᓄᑦ ᓴᐳᔾᔨᕕᒃ. 

ᐋᖅᑭᑦᑕᐅᓯᒪᓕᕐᐸᑦ, ᐊᐅᓚᑦᑎᖃᑎᒌᑦ ᑲᑎᒪᔨᖏᑦ ᑲᔪᓯᑐᐃᓐᓇᕐᓂᐊᕐᑐᑦ ᐊᐅᓚᑦᑎᖃᑕᐅᓗᑎ ᐃᒪᕐᒥᐅᑕᓄᑦ 

ᓴᐳᔾᔨᕕᒃ−ᒥ ᒪᓕᓪᓗᑎ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᒥᐅᑕᓄᑦ ᐸᐸᑎᑦᑎᑦᑎᐊᕐᓂᕐᒥᑦ ᐃᓄᐃᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎ. ᖃᐅᔨᓴᕈᑎᓂ ᓄᐊᑦᑎᓂᐅᔪᖅ 

ᑲᔪᓯᑐᐃᓐᓇᕐᓂᐊᕐᑐᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ−ᐃᓄᓐᓄᑦ ᐱᓕᕆᐊᖑᔪᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐊᒻᒪᓗ ᐊᓯᖏᑦ ᖃᐅᔨᓴᑎᕐᒪᕆᓐᓄᑦ ᖃᐅᔨᓴᕈᑕᐅᔪᑦ, ᖃᐅᔨᒃᑲᐃᒍᑕᐅᓂᐊᕐᓗᑎ 

ᖃᐅᔨᓴᕐᓂᐅᔪᖅ ᐃᓄᓐᓄᑦ−ᐱᓕᕆᐊᖅ ᓴᐳᔾᔭᐅᓪᓗᓂ ᐊᒻᒪᓗ ᐸᐸᑎᑦᑎᑦᑎᐊᓂᕐᒧᑦ. 

